
Имајќи ги предвид мислењата, предлозите, препораките и коментарите по Предлогот на законот за изменување и дополнување на Законот за работните односи, изнесени на јавна расправа одржана на 4 септември 2009 година, од страна на заинтересираните субјекти, а со цел донесување на квалитетна законска регулатива од областа на трудовото законодавство согласно законодавството на Европската Унија, Националниот совет за евроинтеграции ги усвои следните
З А К Л У Ч О Ц И

1. Националниот совет за евроинтеграции поддржува измени и дополнувања на Законот за работните односи, во насока на утврдување на соодветни критериуми за репрезентативност на синдикатите и здруженијата на работодавачите, согласно меѓународните трудови стандарди и критериуми за репрезентативност, како и исполнување на обврските за усогласување на националното законодавство со законодавството на Европската унија од областа на трудовото законодавство.
2. Имајќи ги предвид забелешките од Извештаите на Европската комисија за напредокот на Република Македонија за 2007 и 2008 година, Извештајот за 2007 година на Комитетот на експерти за примена на конвенциите и препораките на Меѓународната организација на трудот, потребата за целосно усогласување на одредбите од Законот за работните односи со Директивата 2003/88/ЕЗ на Европскиот парламент и Советот од 4 ноември 2003 година, Националниот совет за евроинтеграции смета дека е потребно одредување на најрепрезентативна организација на синдикатите и здруженијата на работодавачи врз основа на определени и објективни критериуми, зајакнување на капацитетите на социјалните партнери, унапредување на социјалниот дијалог на сите нивоа, на колективното договарање како и функционирање на Економско социјалниот совет. 
3. Националниот совет за евроинтеграции оценува дека предлозите, забелешките, препораките и коментарите по Предлогот на законот за изменување и дополнување на Законот за работните односи изнесени на јавната расправа, треба да бидат земени предвид од страна на Министерството за труд и социјална политика, Законодавно правната комисија и Комисијата за труд и социјална политика на Собранието на Република Македонија.
4. Овие заклучоци заедно со стенографските белешки од јавната расправа да се достават до Министерството за труд и социјална политика, Законодавно правната комисија и Комисијата за труд и социјална политика на Собранието на Република Македонија. 

Заклучоците од јавната расправа да се достават и до претседателот на Собранието на Република Македонија. 

5. Заклучоците, заедно со стенографските белешки од јавната расправа да се објават на интернет страницата на Националниот совет за евроинтеграции на Собранието на Република Македонија, за да бидат достапни до стручната и пошироката јавност.


